
Jo 10,11-18 

Lectio orato riu 

Ita toman atu hanoin 

katak pasajen ida ne’e 

ba amlulik ka relijiozu/

a sira: ita hanoin katak 

sira de’it bele moris 

tuir Bibi Atan Di’ak nia 

hahalok no ita 

kompara ita-nia an ho 

bibi sira. Iha Lectio ida 

ne’e, ita sei tulun 

oratorianu sira katak 

sira rasik, maski tinan 

seidauk boot, bele sai 

bibi atan ba kolega sira 

no bele halo knaar 

ne’ebé Jezús rasik 

hatudu iha Ninia moris. 

Introdusaun ba ANIMADÓ R sira 
Lectio sira ne’ebé tinan ida ne’e sei propoin ba oratorianu sira, 

uluknanain hakarak  hakbesik oratorianu sira ba Maromak nia 

Futar Lia, hodi halo sira koñese didi’ak Biblia nu’udar mensajen 

ne’ebé Maromak rasik haruka ba sira. 

Tan ne’e, iha momentu hakle’an nian, sei husu ba oratorianu 

sira atu ba lee pasajen seluk Biblia nian, atu sira bele 

komprende Maromak nia mensajen liuhusi Biblia rasik. Ba 

pasajen sira Testamentu Tuan nian, tanba ita seidauk iha Biblia 

ho lian tetun, iha lectio sei hetan testu kompletu, maibé ba 

pasajen Testamentu Foun nian, sei haruka oratorianu sira atu 

ba buka pasajen iha “Liafoun di’ak”. Di’ak liu se sira rasik 

aprende buka, duke fó ba sira pasajen prontu hotu ona! 

Husi Evanjellu  
11Ha’u mak bibi atan di’ak. Bibi‑atan di’ak saran nia moris ba nia bibi 

sira. 12Maibé ema ne’ebé la’ós bibi atan, la’ós bibi na’in, haree tiha asu 

fuik mai, nia halai hodi soe bibi sira, ne’ebé asu fuik kaer hodi halo 

namkari. 13Tan nia ema kontratu, la tau matan ba bibi sira. 14Ha’u mak 

bibi atan di’ak, Ha’u hatene Ha’u nia bibi sira, no Ha’u nia bibi sira 

hatene Ha’u. 15Nu’udar Aman hatene Ha’u, nune’e mós Ha’u hatene 

Aman; no Ha’u saran Ha’u nia moris ba Ha’u nia bibi sira. 16Ha’u sei iha 

tan bibi seluk ne’ebé seidauk tama iha bibi luhan ida ne’e. Ha’u sei 

dada mós sira mai. Sira sei rona Ha’u nia lia, no sei iha bibi luhan ida 

de’it ho bibi atan ida de’it. 17Aman hadomi Ha’u tamba Ha’u saran 

Ha’u nia moris atu simu fali nia. 18Ema ida la hasai Ha’u nia moris husi 

Ha’u; hodi Ha’u rasik nia hakarak mak Ha’u saran moris ne’e. Ha’u iha 

kbiit atu saran Ha’u nia moris, no mós iha kbiit atu simu fali nia. Ida 

ne’e mak ukunfuan ne’ebé Ha’u simu husi Ha’u Aman.”  

Fulan salezianu 
2015 



Fó tempu 15’ atu grupu ida-idak bele lee no reflete eh hakerek karakteristika no 

aprezenta ba sira seluk. 

Grupu ida-idak fahe tiha nia reflesaun, bele buka iha Testamentu Foun: Lk 15,4-6; 

Mt 18,12-14 (pasajen rua de’it, nune’e bele fó pasajen hanesan ba grupu 2 ka 3) 

no halo servisu hanesan hodi evidénsia bibi atan nia karakteristika. 

Molok Jezús, ita bele 

hetan ona pasajen 

ruma ne’ebé ko’alia 

kona-ba Bibi-atan sira, 

liuliu iha profeta sira 

nia livru, tanba sira 

identifika liurai no 

ukun-na’in sira ho bibi

-atan sira. 

Tuir mai bele hetan 

pasajen ruma husi 

Testamentu Tuan: 

fahe oratorianu sira 

ba grupu ki’ik ona, 

no ba grupu ida-idak 

entrega pasajen ida. 

lee tiha pasajen 

ne’ebé sira simu, sira 

tenke espresa bibi-

atan nia karakteristi-

ka sira . 

REFLESAUN kona-ba ILAS BIBI ATAN DI’AK nian  

Nu’udar bibi-atan 

ne’ebé tau matan 

ba nia bibi sira: nia 

kaer bibi oan sira 

iha liman, kous, la’o tuir bibi 

inan sira ne’ebé fó susu.  (Is 

40,11)  

Ha’u lori ema fila 

liman sira nia bibi 

sira to’o duut 

matak. Ha’u foti ai

-tonka rua: ida mak “Laran-

di’ak”, ida fali mak “Uniaun” 

no ha’u lori bibi sira ba to’o 

du’ut matak. (Zac 11,7) 

Ha’u nia bibi sira, ne’ebé sei hela, halibur sira husi rai

-rai, lori fali sira ba sira-nia du’ut. Sira sei bokur, sira 

sei sai barak. Ha’u sei fó bibi-atan ba sira, ne’ebé sei 

lori sira ba du’ut, sira sei la ta’uk ona, sira sei la hakfodak tan 

ona. Sira ida sei la lakon tan  (Jer 23,3-)  

Ha’u sei halibur sira hamutuk hanesan bibi sira 

iha bibi-luhan seguru ida… se mak loke dalan sei 

la’o ba oin, sira sei dudu no sei liu husi odamatan 

no sei sai husi nia; sira-nia liurai sei la’o iha sira-nia oin, 

Na’i sei gia sira. (Mi 2,12-13) 

Na’i Maromak ko’alia nune’e: “Ha’u sei ba husu konta ba bibi-atan sira, Ha’u 

sei ba husu sira atu haraik hikas mai Ha’u Ha’u-nia bibi sira. Ha’u sei la husik 

sira tau matan ba bibi sira, bibi-atan sira sei la tau matan ba sira an rasik. Ha’u 

sei soi Ha’u-nia bibi sira husi sira ibun, sira sei la han tan Ha’u-nia bibi sira”. Basa, Na’i 

Maromak ko’alia nune’e: “Ha’u rasik mak sei tau matan  ba Ha’u-nia bibi sira, Ha’u sei 

haree didi’ak sira”  (Kf Ez 34) 



Ha’u saran ha’u-nia moris. 

Halo tiha buat ne’e, ita bele hahú reflete kona-ba ita-nia pasajen: halo 

oratorianu sira lee pasajen ida ne’e dala 2 ka dala 3. Tuir mai, ida-idak koko atu 

hakerek, iha billete ida, bibi atan nia hahalok sira ne’ebé repete dala barak iha 

pasajen ida ne’e, hodi deskobre ida ne’ebé mak uza liu. Sira sei hetan  

Bele koko reflete hamutuk ho sira kona-ba fraze ida ne’e (importante atu rona 

oratorianu sira nia esplikasaun): 

 Ne’e dehan katak Jezús hili livremente hahalok ida ne’e, la iha ema ida 

ne’ebé obriga nia 

 Saran ha’u moris, la signifika fó an atu mate, tanba se ema mate ona, nia la 

bele tau matan ba bibi sira, la bele ona proteje no defende sira. 

 Saran moris, la’ós de’it halo hahalok di’ak ruma, maibé sai estilu moris nian, 

katak buat hotu ne’ebé Nia halo iha atensaun ba ema seluk nia presiza, iha 

karakteristika tau matan nian. 

 Ba preadolexente ka adolexente, no mós ba foin-sa’e ida “Saran ha’u-nia 

moris” katak sa? Bele halo buat ne’e ka buat ruma ne’ebé ezijente demais ba 

imi? Oinsá bele saran imi-nia moris iha atividade loron-loron nian? 



Ho reflesaun ida ne’e, presiza halo oratorianu sira konxiente katak, 

bainhira ita tuir Jezús, ita la bele moris hodi buka ita-nia an rasik, ita-nia 

interese, maibé presiza haluha ita-nia an hodi empeña ita-nia kapasidade 

ba Maromak no ba maluk sira. Dom Bosco fiar ba buat ne’e, tan ne’e, 

envolve nafatin foin-sa’e sira iha ninia atividade, hodi fó ba sira ida-idak, 

proposta loos ne’ebé bele halo sira sente katak moris mak prezente ida 

ne’ebé tenke fahe ba ema seluk. 

Bele husu ba sira: 

4 4 

 “Prezente”, “gratuidade”: liafuan sira ne’e iha signifikadu saida iha 

ha’u-nia moris? 

 Ha’u prontu atu konfia ba Maromak nia projetu no halo ha’u serbí 

maluk sira, maski, karik, presiza halo sakrifísiu ruma? 

 Oras ne’e, iha ha’u-nia kolega sira leet, oinsá ha’u bele sai ema 

ne’ebé saran ninia moris ba sira? 

Sira bele fahe sira-nia reflesaun, hafoin husu ba ida-idak, iha minutu 

ruma nia laran, atu hakerek empeñu ida ne’ebé sira hakarak foti atu bele 

sai maluk sira nia bibi atan (ida-idak bele hili fraze ida husi pasajen 

evanjelista João nian ne’ebé sei tulun nia atu la haluha ninia haka’as an 

atu tuir Jezús nia ain-fatin) 

Órasaun fina l:  

Bele lee, ka hananu, salmu 22 


